
   ԷՐԵԲՈՒՆԻ ԹԱՆԳԱՐԱՆՆ ԱՌԱՆՁՆԱՀԱՏՈՒԿ ՊԱՅՄԱՆՆԵՐԻ ԿԱՐԻՔ ՈՒՆԵՑՈՂ ԱՆՁԱՆՑ ՀԱՍԱՆԵԼԻ ԴԱՐՁՆԵԼՈՒ ԾՐԱԳԻՐԸ ՀԱՍՏԱՏԵԼՈՒ ԵՎ                                                                 
             ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Համաձայն «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի, ինչպես նաև Հայաստանի Հանրապետության Հայաստանի Հանրապետության կրթության, գիտության, մշակույթի և սպորտի նախարարության պատվերով իրականացվող մշակութային  դրամաշնորհային ծրագրերի «Թանգարանային և գրադարանային ոլորտների նախագծեր և միջոցառումներ» անվանակարգի մրցութային հանձնաժողովի 2019 թվականի ապրիլի 17-ի որոշման 1-ին հավելվածի 7-րդ կետի՝ Էրեբունի թանգարանն առանձնահատուկ պայմանների կարիք ունեցող անձանց հասանելի դարձնելու ծրագրի իրականացմանն աջակցելու նպատակով       
  
   Հ Ր Ա Մ Ա Յ ՈՒ Մ   Ե Մ

       1. Հաստատել Էրեբունի թանգարանն առանձնահատուկ պայմանների կարիք ունեցող անձանց հասանելի դարձնելու ծրագիրը` համաձայն հավելվածի:     
       2. «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի N 1 հավելվածի N 2 աղյուսակի «1075. Մշակութային ժառանգության ծրագրի» «11004. Թանգարանային ծառայություններ և ցուցահանդեսներ» միջոցառման համար (տող՝ «Աջակցություն նոր ցուցադրությունների և ցուցահանդեսների կազմակերպմանը, հրատարակումներին, միջոցառումների իրականացմանը») Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 3411.6 հազար (երեք միլիոն չորս հարյուր տասնմեկ հազար վեց հարյուր դրամ)դրամ Էրեբունի թանգարանն առանձնահատուկ պայմանների կարիք ունեցող անձանց հասանելի դարձնելու ծրագրի իրականացման հետ կապված մասնակի ծախսերի ապահովման համար:         
       3. Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարին սույն հրամանի 2-րդ կետում նշված գումարը հատկացնելու համար, հրամանի ուժի մեջ մտնելու պահից 15-օրյա ժամկետում հաստատել ծախսերի նախահաշիվը և կնքել պայմանագիր (այսուհետ` պայմանագիր) «Էրեբունի» պատմահնագիտական արգելոց-թանգարան» համայնքային ոչ առևտրային կազմակերպության հետ:
        4. Նախարարության մշակութային ժառանգության և ժողովրդական արհեստների վարչության պետին
        1) հսկողություն իրականացնել պայմանագրի, պայմանագրով սահմանված աշխատանքների կատարման և բովանդակային հաշվետվության ներկայացման ժամկետի կատարման նկատմամբ.
        2) պայմանագրով նախատեսված բովանդակային հաշվետվությունն ստանալուց հետո տասն աշխատանքային օրվա ընթացքում դրա վերաբերյալ եզրակացությունը տրամադրել ֆինանսաբյուջետային վարչությանը.
        3) մինչև պայմանագրի գործողության ժամկետի ավարտը նախարարության գլխավոր քարտուղարի հաստատմանը ներկայացնել պայմանագրով նախատեսված աշխատանքների կատարման վերաբերյալ հանձնման-ընդունման արձանագրության նախագիծը և բովանդակային հաշվետվությունը.        
        5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ն. Խաչատուրյանին:                 
 

                                                                                            ԱՐԱՅԻԿ ՀԱՐՈՒԹՅՈՒՆՅԱՆ

